
 

 

ГУСТАРИШИ ҲАМКОРИҲОИ БАЙНАЛМИЛАЛӢ ДАР СОҲАИ 

МАОРИФ ВА ВАРЗИШ 

 

          Дар доираи густариши ҳамкориҳои байналмилалӣ, табодули таҷрибаи 

илмӣ ва муаррифии дастовардҳои соҳаи маорифи Тоҷикистон рӯзҳои 9–12 

октябри соли 2026 дар шаҳри Ашхободи Туркманистон намояндаи 

Пажӯҳишгоҳи рушди маориф ба номи Абдураҳмони Ҷомии Академияи 

таҳсилоти Тоҷикистон дар конфронси байналмилалии илмӣ-амалӣ таҳти 

унвони « Тандурустӣ, маориф ва варзиш дар даврони Эҳѐи замони нави 

давлати муқтадир (Здравоохранение, образование и спорт в эру Возрождения 

новой эпохи могущественного государства)» иштирок намуд. Дар ҳамоиш 

намояндаи Пажӯҳишгоҳ - Давлатзода Сарвиноз Абдумалик, номзади илмҳои 

педагогӣ, мудири шуъбаи фанҳои технологияи меҳнат, тарбияи ҷисмонӣ, 

омодагии ибтидоии ҳарбӣ ва бознигариву такмили стандарт, барномаҳои 

таълимию китобҳои дарсӣ, бо маърӯзаи илмӣ дар мавзуи « Технологияҳои 

инноватсионӣ ҳамчун омили такмили низоми омодасозии варзишгарон дар 

федератсияҳои варзишии Ҷумҳурии Тоҷикистон (Инновационные 

технологии как фактор совершенствования системы подготовки спортсменов 

в спортивных федерациях Республики Таджикистан)» суханронӣ намуд. Дар 

маърӯза масъалаҳои татбиқи технологияҳои инноватсионӣ дар низоми 

омодасозии варзишгарон, истифодаи воситаҳои рақамӣ, таҳлили видеоӣ, 

мониторинги фаъолияти ҷисмонӣ ва такмили усулҳои муосири таълиму 

тамрин мавриди баррасӣ қарор гирифтанд. Ҳамзамон, ба масъалаҳои баланд 

бардоштани салоҳияти касбии омӯзгорону мураббиѐн, истифодаи таҷрибаи 

пешқадами байналмилалӣ, такмили барномаҳои таълимӣ ва таҳкими робитаи 

илм бо амалия дар соҳаи тарбияи ҷисмонӣ ва варзиш таваҷҷуҳ зоҳир гардид. 

Мавзуи маърӯза бо ҳадафҳои барномаҳои давлатии рушди тарбияи ҷисмонӣ 

ва варзиш ва Стратегияи миллии рушди Ҷумҳурии Тоҷикистон барои давраи 

то соли 2030 алоқаманд буда, ба истифодаи имкониятҳои инноватсионӣ дар 

баланд бардоштани сифати омодасозии варзишгарон равона шудааст. 

Иштироки намояндаи Пажӯҳишгоҳ дар конфронси байналмилалӣ ҷиҳати 

муаррифии иқтидори илмии Тоҷикистон, табодули таҷрибаи касбӣ ва 

фароҳам овардани замина барои густариши ҳамкориҳои илмӣ-таҳқиқотӣ дар 

сатҳи байналмилалӣ аҳаммияти хос дорад. 



 
 

 
 

 



 
 

 
 


